Рус мәктәпләренең татар төркемендә укучылар өчен 

татар теленнән олимпиада биремнәре (2015-2016 уку елы)

мәктәп этабы
4 нче сыйныф 

Үткәрү вакыты - 60 минут

Максималь балл - 24 балл
I. Нокталар урынына тиешле хәрефләрне языгыз.

Куян күчтәнәче.

       1) – Ләйлә, кызым, куян күчтәнәче ашарга кер! – 2) Әниемнең тәрәзәне ачып эндәшкәнен ишеткәч, тизрәк өйгә йөг..рдем. 3) Абыем чиләк-чиләк гөмбәләр яныннан чүпрәк сумканы, алып, өстәлгә бушатты. 4) Помидор, чәй, тәмле конфетлар, кабартма! 
       5) Оз..н колак куянкай җибәргән кабартма гел безнең әни пешергән кабартмага охшаган. 6) Тәмле! 7) Помидоры да безнең бакчаныкы шикелле. 8) Куянныкы тәмлерәк тә кебек әле. 9) Чәй дә телне йотарлык.
        10) – Иң зур күчтәнәч бу сумкада икән бит, - дип, абыем миңа бер уч чиклә..ек сузды. (Айгөл Әхмәтгалиева буенча)

II. Текст буенча биремнәргә җаваплар языгыз.
1. Авазлар һәм хәрефләр саны туры килмәгән сүзне күрсәтегез.

1) куян

2) тәмле

3) помидор

4) йотарлык
2. Саңгырау тартыклар гына булган сүзне билгеләгез.
1) абыем
2) охшаган
3) ачып
4) миңа
3. Иҗекләргә дөрес бүленгән сүзне табыгыз.
1) күчтәнәч-е

2) ә-ни-ем-нең
3) бакча-ны-кы

4) гөмбә-ләр

4. Зур сүзенә антоним булган берәмлекне билгеләгез.

1) дәү

2) тәбәнәк

3) кечкенә

4) олы

5. Бирелгән схемага туры килгән сүзне күрсәтегез: тамыр + ясагыч кушымча
1) тизрәк
2) куянкай
3) сумкада
4) тәмле

6. 2 нче җөмләдә төшем килешендәге исемне күрсәтегез.
7. 10 нчы җөмләдән сыйфат белән сыйфатланмышны табыгыз.
8. 3 нче җөмләдән баш кисәкләрне язып алыгыз.
III. Составына җиде саны кергән 3 мәкаль яки табышмак языгыз.
IV. “Табигать кочагында” дигән темага 7 җөмләдән артмаган хикәя төзеп языгыз. 
